
Federalna uprava za geodetske i imovinsko-pravne poslove je u okviru Švedskog donatorskog projekta
"Izgradnja kapaciteta za unapređenje zemljišne administracije i procedura u Bosni i Hercegovini" –
CILAP uspostavila Registar cijena nekretnina, a u saradnji sa Poreznom upravom Federacije BiH i
jedinicama lokalne samouprave izrađen je i Izvještaj o stanju tržišta nekretnina u Federaciji BiH za 2018.
godinu.

Ukupan broj kupoprodajnih ugovora registrovan u periodu od 01.01.2018. do 31.12.2018. godine na
području Federacije BiH iznosi 12 759, dok ostvarena vrijednost iz kupoprodajnih ugovora iznosi 762 240
614,44 KM.

Ovim putem napominjemo da je zbog postepenog uključivanja jedinica lokalne samouprave tokom 2018.
godine vršena analiza na osnovu registrovanih ugovora za tu godinu, dok detaljnije analize tržišnih
aktivnosti prema vrstama nekretnina ovise o unosu podataka tokom 2018. godine, te obima tržišta za
pojedine vrste nekretnina.

Ukupan broj nekretnina u kupoprodajnim ugovorima registrovanim u periodu od 01.01.2018. do
31.12.2018. godine i evidentiranih od strane komisija JLS za procjenu vrijednosti nekretnina je 15 373.

Tri su dominantne kategorije nekretnina prema broju transakcija; poljoprivredno zemljište, stanovi i
građevinsko zemljište a po vrijednosti ugovora prevladavaju tržišta stanova, poslovnih nekretnina i
poljoprivrednog zemljišta.

U skladu sa raspoloživim podacima prosječna cijena stana na sekundarnom tržištu (stara gradnja) u
Federaciji BiH iznosi 1560 KM/m2 a najveći obim prometa stanova u 2018. godini registrovan je u
Novom Sarajevu, Centru Sarajevo, Mostaru, Zenici i Tuzli.

Najviše prometovane cijene stanova u Federaciji BiH su na području općina Centar Sarajevo sa rasponom
cijena od 1200 do 4400 KM/m2 i Stari Grad sa rasponom cijena od 1200 do 6474 KM/m2. Najskuplji stan
u Federaciji BiH prometovan u 2018. godini je na području općine Stari Grad Sarajevo a cijena je iznosila
580 000 KM.

Cijena najskuplje kuće sa okućnicom u Federaciji BiH tokom 2018. godine iznosila je 1.000.000 KM na
području Općine Hadžići, a površina zemljišta sa objektom iznosi 3878 m2.

Tokom prošle godine najskuplji prometovani poslovni prostor-lokal koštao je 10 656 KM/m2 u Općini
Centar Sarajevo, a poslovni prostor–kancelarija 3 333 KM/m2 u Općini Stari Grad Sarajevo. Kada
govorimo o garažama, najskuplje prometovano garažno mjesto je u zgradi i iznosi 2 725 KM/m2na
području Općine Centar.

Prosječna cijena poljoprivrednog zemljišta na nivou Federacije BiH iznosi 3,60 KM/m2, minimalna cijena
je ostvarena u općini Travnik i iznosi 0,11 KM/m2, a maksimalna u općini Visoko i iznosi 9,0 KM/m2.

Federalna uprava za geodetske i imovinsko-pravne poslove zajedno sa Poreznom upravom FBiH i
jedinicama lokalne samouprave će i dalje doprinositi transparentnosti tržišta nekretnina kroz javnu objavu
podataka i izvještaja. Na ovaj način će se ostvariti cilj da informacije o cijenama i stanju na tržištu budu
dostupni svim građanima.

Izvještaj o stanju tržišta nekretnina u Federaciji BiH možete preuzeti ovdje:

Izvjestaj o stanju trzista nekretnina u Federaciji BiH za 2018 godinu.pdf (2.0 MB)

https://www.fgu.com.ba/bs/novosti-pregled/izvjestaj-o-stanju-trzista-nekretnina-u-federaciji-bih-za-2018-godinu.html?file=files/Novosti/2019/PDF/Izvjestaj%20o%20stanju%20trzista%20nekretnina%20u%20Federaciji%20BiH%20za%202018%20godinu.pdf
https://www.fgu.com.ba/bs/novosti-pregled/izvjestaj-o-stanju-trzista-nekretnina-u-federaciji-bih-za-2018-godinu.html?file=files/Novosti/2019/PDF/Izvjestaj%20o%20stanju%20trzista%20nekretnina%20u%20Federaciji%20BiH%20za%202018%20godinu.pdf

